
сочинуваа 18% од пациентите. Трета група на пациенти, болни со најтешка клиничка слика опфати 
26% од пациентите, а трошоци за нивно лекување изнесуваа околу 175.123 ден. 

Заклучок: Третман на еден болен со црнодробна цироза во период од 5 до 7 год., кога најчесто 
болеста завршува со летален исход вкупно изнесува околу 1.850.000 ден. Во случај да се индицира 
трансплантација на црн дроб трошоците се зголемуваат најмалку за 6.250.000 ден., а во пост 
трансплантациони период трошоците се зголемуваат за уште по 246.400 до 369.600 ден. годишно 
по пациент. Од друга страна навремено лекување на инфициран болен со ХЦВ или ХБВ чини 
знатно помалку. За лекување на пациенти со ХБВ инфекција соодветно лекувана со пегилиран 
интерферон чини околу 717.000 ден., за лекување пак на ХЦВ болни од генотип 1 се потребни 
1.154.000 ден., додека пак за генотип 2 или 3 се потребни 553.000 ден. Кога ќе се погледне пак 
крајниот исход кој кај лекувани пациенти води кон комплетна ремисија на болеста и оздравување 
во 65%-91% јасна е предноста на современото и соодветното лекување.

02У05 КОРЕЛАЦИЈА НА FIB-4 ИНДЕКСОТ СО ХИСТОПАТОЛОШ-
КИОТ НАОД ОД ЦРНОДРОБНА БИОПСИЈА КАЈ ПАЦИЕН-
ТИ СО ХРОНИЧЕН ХЕПАТИТИС Ц
Тошевски Б., Ивановски Љ., Груневска В., Евтимовска Ц., Гашева М., 
Гроздановски К., Димзова М., Петреска Б.
Клиника за инфективни болести и фебрилни состојби, Скопје, Р.Македонија

Цел на трудот: да се утврди постоење на корелација помеѓу FIB-4 индексот и стадиумот на фиброза 
од хистопатолошката анализа на материјалот добиен со црнодробна биопсија кај пациенти со хро-
ничен хепатитис Ц.

Материјал и методи: истражувањето се изведе на Клиниката за инфективни болести и фебрил-
ни состојби во период од јануари 2007 до декември 2011 година. Во студијата беа вклучени воз-
расни пациенти со дијагностициран хроничен вирусен хепатитис  Ц врз основа на стандардните 
дијагностички параметри кои вклучуваат биохемиски анализи, серолошки тестови и хистопатолош-
ка анализа на материјалот од црнодробна биопсија. Хистопатолошката класификација на биоптич-
ниот материјал беше направена по индексот на хистолошка активност - Knodell. Воедно беше изра-
ботен и биохемискиот индекс на фиброза FIB-4 кој го чинат следните параметери: број на тромбо-
цити, аланин аминотрансфераза, аспартат аминотрансфераза и возраст,при што FIB-4 < 1,45 пока-
жува негативна предикција за напредната фиброза, FIB-4 од 1,45-3,25 нема предикција и над 3,25 
позитивна предикција за напредната фиброза. Вредностите на фиброзата од хепаталната биопсија 
беа корелирани со вредностите на FIB-4 индексот. Значајна позитивна корелација се сметаше при 
r > 0,3 и p<0,05.

Резултат: анализирани беа вкупно 58 пациенти кај кои е направена хепатална биопсија и потврде-
на фиброза,од кои 51 (87,9%) беа мажи, а 7 (12,1%) жени. Средна возраст на испитаниците беше 
30,9 ± 6,9 години.  Кај 25 (43,1%) пациенти хепаталната биопсија утврди почетна фиброза, а кај 33 
(56,9%) напредната фиброза. Четириесет (69%) пациенти имаа FIB-4 под 1,45, 11 (19%) имаа FIB-
4 од 1,45-3,25, а 7 (12,1%) имаа FIB-4 над 3,25. Spearman-овата корелација на фиброзата од хепа-
талната биопсија со FIB-4 покажа позитивна корелација r = 4.1 и p=0,016. 

Заклучок: FIB-4 индексот е едноставен, брз и неинвазивен тест кој овозможува добра предикција 
на фиброзата кај пациентите со хроничен вирусен хепатитис Ц и може да ја замени хепаталната 
биопсија или ребиопсија кај случаи каде што истата не може да биде изведена. 


